
Mga Katotohanan sa Karagdagang Tulong ng 
Programa sa Nutrisyon (SNAP)

Ang Supplemental Nutrition Assistance Program 
(SNAP), na dating tinatawag na “food stamps”, ay 

tumutulong sa mga taong may mababang kita para 
makabili ng pagkain. Kahit na ang SNAP ay isang 
programang pederal, ito ay pinapamahalaan ng estado 
o panlokal na mga ahensya.

Mga Kahilingan para sa Kita at 
Pinagkukuhanan ng Kita

Ang mga sambahayan ay kailangang makatugon 
sa limitasyon ng kita para maging kuwalipikado sa 
mga benepisyo. Heto ang dalawang limitasyon sa kita: 
Gross at Net. Ang inyong total na kita, bago bawasan 
ng buwis o anumang iba pang ibinabawas na halaga, 
ay tinatawag na gross income. Gayunman, ang ilang 
mga ibinabawas na halaga sa inyong gross income, na 
tinatawag na "deductions” o mga ibinabawas na halaga, 
ay pinapahintulutan. Ang mga ito ay maaaring para sa 
mga bagay-bagay tulad ng mga gastusin sa pabahay, 
mga bayad na sustento sa bata, mga bayad sa pag-aalaga 
o sa isang taong umaasa sa inyo, at buwanang medikal 
na gastusin para sa higit sa $35 na mga tao na may edad 
higit sa 60 o mas matanda pa o mga may kapansanan. 
Ang halagang matitira mula sa mga binabawas na 
halagang ito ay tinatawag na “net income”.

Ang karamihan sa mga sambahayan ay dapat 
makatugon sa parehong limitasyon sa kita. Ang mga 
sambahayan ay itinuturing na karapat-dapat batay sa kita 
kung ang lahat ng mga miyembro ng sambahayan ay 
tumatanggap ng Supplemental Security Income (SSI) o 
Temporary Assistance for Needy Families (TANF).

Ang SNAP ay mayroon rin pagsusuri sa 
pinagkukuhanan ng kita. Karaniwan, ang mga 
sambahayan ay may $2,250 na pinagkukuhanan ng kita, 
tulad ng cash o pera sa bank account, o $3,250 sa mga 
pinagkukuhanan kung ang tao ay may edad na 60 o higit 
pa, o may kapansanan. Gayunman, sa ilang mga estado 
ay may ibang mga limitasyon sa pinagkukuhanan ng kita, 
at ang limitasyon sa pinagkukuhanan ay maaaring mas 
mataas kaysa sa inyong estado. Kung nagmamay-ari kayo 
ng sarili ninyong tahanan, hindi ito bibilangin bilang isang 
pinagkukuhanan. Sa ilang mga estado, maaari kayong 
magkaroon ng kahit man lang isang kotse. Ang mga 
pinagkukuhanan ng kita ng mga tao na tumatanggap ng 
SSI o TANF ay hindi isinasama. 

Iba pang Mga Kahilingan para Maging 
Karapat-dapat

Sinuman ay maaaring mag-apply para sa SNAP, ngunit 
kayo o ang ibang tao sa inyong sambahayan ay dapat 
makatugon sa ilang mga kondisyon bilang dagdag sa 
mga kahilingan sa kita at pinagkukuhanan ng kita para 
makatanggap ng mga benepisyo. 

Ang lahat sa inyong sambahayan ay dapat mayroon 
na, o nag-apply na para sa, isang numero ng Social 
Security. Maaari kayong makatanggap ng mga  
benepisyo ng SNAP kung kayo ay legal na kasalukuyang 
matatagpuan na hindi mamamayan sa Estados Unidos at 
nakakatugon sa iba pang mga kahilingan ng programa, 
tulad ng mga limitasyon sa kita at pinagkukuhanan 
ng kita.  Ang mga pinaka karapat-dapat na mga hindi 
mamamayan at legal na permanenteng residente 
na kailangang maghintay ng limang taon bago 
makatanggap ng mga benepisyo ng SNAP.  Hindi 
kailangang maghintay para sa ilang mga partikular na 
mahihinang hindi mamamayan, kabilang na ang ilang 
mga legal na nasa bansang bata na may edad na mas 
bata sa 18 taong gulang, mga matatanda at mga may 
kapansanan, at mga refugee at asylee. Kung kayo ay legal 
na nasa bansa at may sapat na kasaysayan ng trabaho o 
kaugnayan sa militar, maaari rin kayong maging karapat-
dapat. Ang inyong legal na kasalukuyang nasa bansa o 
mamamayan na mga anak ay maaaring kuwalipikado pa 
rin para sa programa kung kayo ay hindi karapat-dapat 
sanhi ng katayuan sa imigrasyon.  Maaari kayong mag-
apply para sa mga benepisyo ng SNAP para sa kanila 
nang hindi ipinagkakaloob ang impormasyon ng inyong 
katayuan sa imigrasyon.

Para sa karagdagang impormasyon tungkol sa 
pagiging karapat-dapat sa SNAP, maaari kayong bumisita 
sa: http://www.fns.usda.gov/snap/eligibility.

Karaniwan, ang mga may kakayahang adult na nasa 
pagitan ng edad na 18 at 60 ay dapat magparehistro para 
sa trabaho upang maging kuwalipikado para sa SNAP 
nang hindi mas tatagal sa 3 buwan. Maaaring hilingin 
sa ilan na lumahok sa isang programa para sa trabaho o 
pagsasanay. Ang mga taong tumanggap ng SSI o SSDI ay 
maaaring hindi isama mula sa mga kahilingang ito. 

http://www.fns.usda.gov/snap/eligibility


Mga Pinagkukuhanan ng Kita 
(mga ari-arian ninyo)

Karaniwan, ang mga sambahayan ay may $2,250 
na pinagkukuhanan ng kita, tulad ng bank account, o 
$3,250 sa mga pinagkukuhanan kung ang tao ay may 
edad na 60 o higit pa, o may kapansanan. Gayunman, 
ang ilang mga estado ay may ibang mga limitasyon sa 
pinagkukuhanan, at hindi mapapabilang ang lahat ng 
mga pinagkukuhanan. Kung nagmamay-ari kayo ng 
sarili ninyong tahanan, hindi ito bibilangin bilang isang 
pinagkukuhanan. Sa ilang mga estado, maaari kayong 
magkaroon ng kahit man lang isang kotse. Ang mga 
pinagkukuhanan ng kita ng mga tao na tumatanggap ng 
TANF o SSI ay hindi isinasama.

Ang mga sambahayan ay dapat rin makatugon sa 
isang limitasyon sa kita. Ang ilang mga bagay ay hindi 
mapapabilang bilang kita at maaaring ibawas mula sa 
inyong kinita. Maaaring maging kuwalipikado ang inyong 
sambahayan para sa iba pang mga eksklusyon sa kita 
kung ang tao na may edad na 60 o mas matanda pa, o 
may kapansanan, ay kasama dito. Ang mga limitasyon sa 
kita ay iba-iba batay sa laki ng sambahayan at maaaring 
magbago taon-taon.

Paano kayo makakapag-apply 
para sa SNAP?

Ang mga application para sa SNAP ay makukuha sa 
anumang tanggapan ng Social Security. Kung kayo o ang 
lahat sa inyong sambahayan ay naga-apply para sa, o 
tumatanggap na, ng mga bayad mula sa SSI , tutulungan 
kayo ng anumang tanggapan ng Social Security para 
sulatan ang application para sa SNAP at ipadala ito sa 
lokal na tanggap ng SNAP para sa inyo.

Ang lahat ng iba pang mga aplikante, kasama na iyong 
mga naga-apply para sa o tumatanggap lang ng Social 
Security, at dapat kuhanin o ipadala ang kanilang mga 
application para sa SNAP sa lokal na tanggapan ng SNAP 
o sa anumang tanggapan ng Social Security kung saan 
may nagtatrabahong kinatawan ng SNAP.

Kapag nakapanayam kayo, dapat ay may dala 
rin kayong:

• ID tulad ng driver’s license, ID sa estado, birth 
certificate, ID card sa trabaho o paaralan, card ng mga 
benepisyong pangkalusugan, card ng rehistrasyon 
bilang botante, o alien card;

• Ang katibayan ng ktia ng bawat miyembro ng inyong 
sambahayan, tulad ng mga pay stub, isang pahayag 
mula sa inyong employer, liham ng kasalukuyang 
benepisyo para sa mga pondong natanggap mula sa 
Social Security o SSI, mga benepisyo ng beterano, at 
benepisyo sa inurance sanhi ng kawalan ng trabaho, at 

dokumento ng sustento sa bata at sustento sa asawa 
sanhi ng paghihiwalay o diborsyo;

• Katibayan kung magkano ang ginagastos ninyo para 
sa pag-aalaga sa isang umaasa sa inyo;

• Mga resibo ng upa o katibayan ng inyong mga 
pagbabayad ng mortgage;

• Mga rekord ng inyong mga gastusin sa serbisyong 
pampubliko (gas, tubig, kuryente) ; at

• Mga medikal na singilin para sa mga miyembro ng 
inyong sambahayan na may edad na 60 o higit pa, at 
para doon sa mga tumatanggap ng bayad mula sa 
gobyerno, tulad ng Social Security o SSI, dahil may 
kapansanan sila.

Magkano ang maaari ninyong 
matanggap?

Maaari ninyong malaman kung magkano ang 
maaari ninyong matanggap sa pamamagitan ng 
online na SNAP Pre-Screening Eligibility Tool sa: 
http://www.snap-step1.usda.gov/fns/.

Pakikipag-ugnay sa Social Security
Bisitahin ang www.socialsecurity.gov sa anumang 

oras upang mag-apply para sa mga benepisyo, 
magbukas ng my Social Security na account, 
humanap ng mga pahayagan, at alamin ang sagot sa 
mga madalas na katanungan. O kaya’y, tawagan ninyo 
kami ng walang bayad sa 1-800-772-1213 (para sa mga 
bingi o mahina ang pandinig, tawagan ang aming TTY 
na numerong 1-800-325-0778). Kami ay nagbibigay ng 
libreng serbisyo ng pagsalin sa wika para matulungan 
kayong pangasiwaan ang inyong mga transaksyong 
pang-Social Security. Ang mga pagsalin na serbisyong 
ito ay makakamtan ninyo sa telepono man o sa loob the 
opisina ng Social Security. Kami ay makapagsasagot ng 
partikular na mga tanong mula sa 7 ng umaga hanggang 
7 ng gabi, Lunes hanggang Biyernes. Karaniwan, mas 
maikli ang oras ng inyong paghihintay kapag tatawag 
kayo pagkatapos ng Martes. Tinuturing namin na 
kumpidensyal ang lahat ng mga tawag. Gusto rin 
naming siguradohing kayo ay tatanggap ng wasto at 
magalang na serbisyo, kaya may ikalawang kinatawan ng 
Social Security ang magmo-monitor ng ilang tawag sa 
telepono. Kami ay makapagbibigay ng pangkalahatang 
impormasyon gamit ng automated phone service 24 
oras bawat araw. At, tandaan ninyo, ang aming website, 
www.socialsecurity.gov, ay magagamit ninyo kailan man 
at saan man!

